
Në mbështetje të nenit 7 të Ligjit për Policinë nr. 03/L – 035, nenit 11 të Udhëzimit 

Administrativ nr. 08/2009 të MPB dhe nr. 02/2009 të MAPL të datës 20.03.2009, 

nenit 12.2 pika c) të Ligjit për Vetëqeverisje Lokale nr. 03/L-040 (“Gazeta zyrtare e 

Republikës së Kosovës” nr. 28/2008), dhe nenit 39 të Statutit të Komunës së 

Gjilanit nr. 12479 dt. 21.11.2009, Kuvendi i Komunës së Gjilanit  në mbledhjen e 

mbajtur me 12.11.2010, miratoi: 

 
RR E G U LL O R E N  

 

PËR  

PËRBËRJEN, DETYRAT, PËRGJEGJËSIT DHE PUNËN E KËSHILLIT 

KOMUNAL TË GJILANIT PËR SIGURI NË BASHKËSI 

 

Dispozitat e përgjithshme  

Neni 1 

1.1. Këshilli Komunal për Siguri në Bashkësi në tekstin e më tejmë  KKSB, 

është trup kryesor konsultues i Komunës për çështje të sigurisë, që në 

bashkëpunim me policinë dhe institucionet tjera të sigurisë shqyrton të gjitha 

çështjet e sigurisë për Bashkësi, në të mirë të gjithë qytetarëve të komunës së 

Gjilanit.  

1.2. Angazhimet e KKSB-së mbështeten në legjislacionin në fuqi, ligjin për 

policinë, Udhëzimin Administrativ për Këshillat Komunale për Siguri në 

Bashkësi dhe dokumentet tjera të miratuara nga vetë KKSB-ja.  

 

Përbërja  

Neni 2 

2.1.Këshilli Komunal për Siguri në Bashkësi përbëhet nga anëtarët e poshtëshënuar: 
 

- Kryetari i Komunës së Gjilanit; 

- Nënkryetarët e Komunës; 

- Kryesuesi dhe zëvendës-kryesuesi i Kuvendit të Komunës; 

- Komandanti i stacionit të policisë në Komunë; 

- Komandanti regjional i policisë; 

- Përfaqësuesi i FSK-së; 

- Nga një përfaqësues të secilës parti politiket të Komunës; 

- Nga një përfaqësues të secilës bashkësi fetare të Komunës, 

- Përfaqësuesi i Komitetit Lokal për Siguri Publike, 

- Përfaqësuesi i Ekipit Veprues për Siguri në Bashkësi (nëse vepron në 

komunë) 

- Drejtori i Drejtorisë për Mbrojte dhe Shpëtim, 

- Nga një përfaqësues të secilit komunitet etnik të Komunës, 

- Gjashtë përfaqësues të Shoqërisë Civile (që përfshin një nga organizatat  

rinore, një nga organizatat e grave, një nga mediat lokale, një nga 

organizatat e dala nga lufta, një nga komuniteti i biznesit dhe një nga 

organizatat jo qeveritare të komunitetit  jo shumicë të Komunës) 

 

Neni 3 

3.1. Kryetari i Komunës është kryesuesi i KKSB-së.  

3.2. Kryetari i Komunës përgatitë raportin për Kuvendin e Komunës mbi 

diskutimet, rezultatet, rekomandimet dhe vendimet pas secilit takim të KKSB-së.  

3.3. Takimet e KKSB-se janë të hapura. 

Neni 4 

Mandati i anëtarëve të Këshillit zgjatë sa edhe mandati i Kryetarit të Komunës. 

 

Detyrat dhe përgjegjësitë  

 

Neni 5 

Detyrat dhe përgjegjësitë e KKSB-së janë:  

 

1) rritja e vetëdijesimit të qytetarëve lidhur me natyrën e krimeve, parregullsitë  

dhe sjelljet e dhunshme në komunitetin lokal;  

2) identifikimi i brengave lidhur me sigurinë publike dhe rekomandojë planet e 

veprimit, për ti adresuar këto brenga në bashkëpunim me autoritetet komunale, 

komuniteteve lokale dhe Policinë e Kosovës; 

3) ndërtimi i besimit në mes policisë dhe qytetarëve për mes ndërtimit të 

partneritetit dhe iniciativave të përbashkëta për zgjedhjen e problemeve të 

sigurisë për çdo bashkësi; 

4) inkurajimi të bashkëpunojë me KKSB-të e komunave fqinje për çështjet e 

sigurisë që i tejkalojnë kufijtë e komunës së tyre  dhe rekomandon lidhjen e 

marrëveshjeve të bashkëpunimit për veprim të përbashkët për çështjet e sigurisë; 

5) organizimi i së paku dy (2) takimeve me qytetarët për të biseduar lidhur me  

çështjet e sigurisë dhe për të informuar qytetarët për punën e KKSB-së; 

6) e drejta në parashtrimin e kërkesës  në Kuvendin e Komunës, ose në ndonjë 

organizatë tjetër qeveritare dhe joqeveritare për financimin e projekteve lidhur 

me sigurinë e bashkësisë; 

7) propozon Drejtorit të Përgjithshëm të Policisë pas konsultimit paraprak me 

qytetarët e zonave të caktuara të Komunës për themelimin e Komitetit lokal për 

siguri publike; 

8) në takime kur shqyrtohen çështje për të cilat konsideron se do të kontribuojnë 

përfaqësues të shoqërisë civile dhe zyrtar qeveritar i fton ata që të jenë pjesë e 

debatit me KKSB-në; 

9) bashkëpunon ngushtë me policinë e Kosovës dhe me institucionet tjera të 

sigurisë në Kosovë  për çështje lidhur me sigurinë e bashkësisë; 

10) përgatitja e planit vjetor të veprimit për siguri në bashkësi, i cili i paraqitet 

Kuvendit të Komunës për miratim; 

11) kryen edhe punë tjera nga lëmi i sigurisë për bashkësi, në bashkëpunim me 

subjektet tjera kompetente që veprojnë në territorin e Komunës.  

 

Rregullat e punës 

Neni 6 

Secili anëtar i KKSB-së apo pjesëmarrës tjetër në takim, duhet ta shënoj emrin e 

tij/saj në librin e dedikuar për këtë qëllim. 

 

Neni 7 

7.1.Mbledhjet e KKSB-së i cakton dhe i kryeson Kryetari i Komunës. Kryesuesi i 

KKSB (kryetari i i Komunës) thërret mbledhjet dhe përkujdeset për caktimin e 

rendit të ditës në konsultim me anëtarët e KKSB-së. 

7.2.Mbledhjet e Këshillit mund të thirren edhe me kërkesën e shumicës së anëtarëve 

si mbledhje të jashtëzakonshme. 

Neni 8 

8.1.Këshilli zhvillon punën e vetë në bazë të rendit të ditës, të miratuar nga anëtarët 

e këshillit të KKSB-së. 

8.2.Procesverbali që mbahet në takimet e KKSB-së, futet në dosje dhe duhet të jetë i 

disponueshëm për anëtarët e Kuvendit të Komunës, sipas nevojës dhe kërkesës. 

Një kopje e procesverbalit i dërgohet edhe Ministrisë së Punëve të Brendshme 

dhe Ministrisë së Administrimit të Pushtetit Lokal. 

 

Neni 9 

KKSB, mund të mbajë takime nëse në to marrin pjesë më shumë se gjysma e 

anëtarëve të këshillit, përkatësisht nëse për rekomandimet e propozuara votojnë 

shumica e të pranishmëve. Në rast të rezultatit të barabartë të votimit, vota e 

kryesuesit është vendimtare. 

Neni 10 

8.1. Në takimet e këshillit, diskutimet për çështjet e shtruara sipas rendit të ditës 

dhe çështjet tjera me interes për siguri të komuniteteve mund të zgjasin 5 

minuta. 

8.2. Secili anëtar i KKSB-së ka të drejtë që për të njëjtën çështje të diskutoj 

vetëm njëherë. 

8.3. Në rast se ndonjëri prej anëtarëve të KKSB, dëshiron të bëjë replikë lidhur 

me diskutimin e një anëtari tjetër të KKSB, replika nuk mund të zgjasë më 

shumë se 2 minuta.  

 

Sjellja, kufizimet dhe përjashtimi i anëtarit të KKSB-së 

 

Neni 11 

Anëtarët e KKSB, nuk duhet ta ndërpresin fjalën e kryesuesit  të mbledhjes ose të 

diskutuesve të tjerë, të përdorin fjalë ofenduese, të ndërmarrin sulme personale apo 

veprime ndaj ndonjë anëtari, të përhapin informacione që cenojnë jetën private të 

cilitdo anëtar, të sillen në mënyrë të padenjë ose të shkaktojnë rrëmujë në mjediset ku 

mbahet mbledhja e KKSB-së. 

Neni 12 

Përveç kufizimeve të parapara me nenin 9 të UA  nr. 08/2009 të MPB, kryesuesi i 

Mbledhjes (kryetari i  Komunës) për shkelje të dispozitës së nenit 13 të kësaj 

rregulloreje,  mund të ndërmerr masat e parapara në nenin 11. 

 

Neni 13 

Masat disiplinore që ndërmerren ndaj anëtarëve të KKSB-së janë: 

 

a) Tërheqje e  vëmendjes; 

b) Vërejtje;  

c) Marrja e fjalës 

d) përjashtim nga punimet e mbledhjes. 

 

Gjuhët e përdorura  

Neni 14 

Mbledhjet e KKSB mbahen në gjuhën shqipe, duke siguruar përkthimin adekuat, 

sipas nevojës edhe në gjuhët e komuniteteve tjera. 

Dispozitat kalimtare 

Neni 15 

15.1. Ndryshimet dhe plotësimet eventuale në këtë Rregullore do të bëhen sipas 
procedurës së nxjerrjes të së njëjtës. 
15.2. Kjo Rregullore hyn në fuqi ditën e miratimit nga Kuvendi i Komunës së 

Gjilanit. 

 

 

 

 

 

01.Nr.____16-14839__                  Kuvendi i Komunës, 

Gjilan, më 12.11.2010       __________________ 

         Izmi ZEKA, Kryesues 

  


